
Shri Kedara Kavacham

శ్రీకేదారకవచమ్

శ్రీగణేశాయ  నమః ।
శ్రీరవలనాథాయ  నమః ।
అస్య శ్రీరవలనాథకవచస్తోత్రమన్త్రస్య   ,
బ్రహ్మణే  ఋషయే నమః । శిరసి ।
అనుష్టుప్  ఛన్దసే  నమః । ముఖే ।
శ్రీరవలనాథాయ  నమః । హృదయే ।
రం బీజాయ నమః । గుహ్యే ।
వం శక్తయే  నమః । పాదయోః ।
లం కీలకాయ నమః । సర్వాఙ్గే ।
శ్రీరవలనాథప్రీత్యర్థే   జపే వినియోగః ॥
అథ ధ్యానమ్ ।
కేయూరాదివిభూషితైః  కరతలైరత్నాఙ్కితైః   సున్దరం

నానాహారవిచిత్రపన్నగయుతైర్హేమామ్బరైర్మణ్డితమ్      ।
హస్తాభ్యాం ధృతఖడ్గపాత్రడమరూశూలం   సదా బిభ్రతం

వాజీవాహనదైత్యదర్పదలనం  కేదారమీశం భజే ॥
అథ కవచమ్ ।
ఓం కేదారః పూర్వతః పాతు చాగ్నేయ్యాం రవలేశ్వరః ।
దక్షిణే వారిజాక్షస్తు నైరృత్యాం  రక్షసూదనః ॥ ౧॥
పశ్చిమే పన్నగేశశ్చ వాయవ్యాం దైత్యనాశకః  ।
ఉత్తరే ఉత్తరేశశ్చ ఈశాన్యాం ఈశ ఏవ చ ॥ ౨॥
ఊర్ధ్వం  గఙ్గాధరః  పాతు ధరాయాఞ్చ త్రివిక్రమః   ।
ఏవం దశదిశోన్యస్య పశ్చాదఙ్గేషు  విన్యసేత్ ॥ ౩॥
శిఖాయాం రేణుకానాథో మస్తకే భాలలోచనః ।
భాలం మే రక్ష భగవన్ భ్రూమధ్యే  మేదినీపతిః ॥ ౪॥

నేత్రయోర్జ్యోతినాథశ్చ   కర్ణయోః  కీర్తివర్ధనః  ।
కుణ్డలీనాః  కపోలౌచ నాసికాం విఘ్ననాశనః ॥ ౫॥
ఓష్ఠద్వయో  ఉమానాథో దన్తయోర్ధరణీధరః  ।
జిహ్వాయాం వేదజిహ్వశ్చ హనుశ్చహనుమత్ప్రియః ॥ ౬॥
గ్రీవాయాం  నీలకణ్ఠశ్చ  స్కన్ధౌస్కన్ద  ప్రియఙ్కరః  ।
బాహోః శస్త్రభృతాం  శ్రేష్ఠో  హస్తేడమరూధారకః ॥ ౭॥
హృదయం విశ్వనాథశ్చ ఉదరం మే జనప్రియః  ।
నాభిం పాతు గుహావాసో కటిమధ్యే కపాలభృత్ ॥ ౮॥
గుహ్యేగుహ్య నివాసశ్చ ఉరూభ్యాం ఉక్షవాహనః ।
జాన్వోర్జహ్ను  సుతాధారీ జఙ్ఘయోర్జఙ్గనోద్బలీన్    ॥ ౯॥
గుల్ఫయోః గూఢకర్తాత్మా పాదయోః పదవన్దితః  ।
నఖేషు రోమకూపేషు వ్యాపకః సర్వసన్ధిషు  ॥ ౧౦॥
అగ్రతః  పాతు మే ఖడ్గీ పృష్ఠతః  పాతు శూలవాన్ ।
పాతుమాం పాత్రధారీచ  వాతపిత్తకఫాదిషు ॥ ౧౧॥
జలే జలధరః పాతు స్థలే  స్థాణుః  సనాతనః ।
మహార్ణవే  మహాదుర్గే అగ్ని చోరభయేషు చ ॥ ౧౨॥
శస్త్రక్షతేషు యో రక్షేద్ రత్నాసురనిబర్హణః  ।
సుప్తి ప్రమాద  విపదై రక్షమాం గిరివాసకః ॥ ౧౩॥ (విషదై రక్షేన్మాం)
య ఇదం కవచం దివ్యం కేదారస్య మహాత్మనః ।
పఠన్తి శ‍ృణ్వతే వాణీ సర్వపాపైః  ప్రముచ్యతే  ॥ ౧౪॥
ఇతి శ్రీపద్మపురాణే  కరవీరఖణ్డే కేదారకవచం సమ్పూర్ణమ్  ॥
శ్రీనాథచరణార్పణమస్తు  ।
॥ శుభం భవతు ॥

Although it is mentioned in colophone that

the stotra is in Padmapurana, the

location is not traceable in the printed book.

